
lll. OUTRAS DISPOSICIONS
CONSELLERIA DE CULTURA, EDUCACION E ORDENACION UNIVERSITARIA

ORDE do 14 de marzo de 2017 pola que se establecen as bases reguladoras que
rexeran as axudas destinadas a colaboracion no financiamento de intervencions
arqueoldxicas e se procede a stia convocatoria para o ano 2017.

A Lei 5/2016, do 4 de maio, do patrimonio cultural de Galicia, establece no seu arti-
go 96.7 que, cando, como requisito previo para a realizacion de calquera tipo de obra que
afecte un monumento, conxunto histérico, zona arqueoldxica ou xacemento declarado de
interese cultural ou catalogado, a conselleria competente en materia de patrimonio cultural
ou a figura de planeamento vixente determine a necesidade de realizar intervenciéns ar-
queoloxicas, a citada conselleria podera colaborar, se a persoa ou entidade promotora é un
particular, mediante subvencions anuais en funcion das dispofiibilidades orzamentarias, no
financiamento do custo da execucion do proxecto da actividade arqueoldxica autorizada,
sen que en ningun caso esta colaboracion poida exceder a metade do seu importe.

Asi mesmo, no artigo 63 da anterior Lei 8/1995, do 30 de outubro, do patrimonio cultural
de Galicia, estableciase que, cando como requisito previo para a realizacién de calquera
tipo de obra que afecte un conxunto histérico, zona arqueoldxica ou xacementos cata-
logados ou inventariados a Conselleria de Cultura, ou a figura de planeamento vixente,
determine a necesidade de realizar intervenciéns arqueoldxicas, a Conselleria colaborara
no financiamento do custo da execucion do proxecto se se trata dun promotor particular.

A previsién contida na Lei do patrimonio cultural de Galicia constitue, como subvencién
prevista nunha norma con rango de lei, un mandato a Administracion autonémica para le-
var a cabo a convocatoria das axudas.

A axuda prevista na Lei do patrimonio cultural de Galicia contén elementos regrados
como as actividades que seran obxecto de financiamento e os beneficiarios, pero non con-
creta outros elementos que quedan a discrecionalidade administrativa.

A concorrencia de requisitos non regrados impide que a previsién legal xere, por si soa,
un dereito subxectivo fronte a Administracién para o outorgamento da axuda.

Porén, a prevision legal vincula a Administracion publica no sentido de verse obrigada a
convocar as referidas axudas.

Nese acto de convocatoria e na aprobacion das bases sera cando os elementos discre-
cionais se convertan en regrados e os solicitantes que cumpran cos requisitos sinalados
adquiran un dereito subxectivo fronte 4 Administracion para a obtencion da axuda.

Polo tanto, esta orde ten por obxecto cumprir co mandato contido na Lei do patrimonio
cultural de Galicia permitindo que, respecto aos principios de publicidade, transparencia,
concorrencia, obxectividade, igualdade e non discriminacion, todos aqueles que cumpran
os requisitos exixidos pola Lei do patrimonio cultural de Galicia para seren beneficiarios e
cos demais requisitos fixados na convocatoria e nas bases reguladoras obtefan a colabo-
racion da Conselleria de Cultura, Educacion e Ordenacion Universitaria ata o limite do cré-
dito orzamentario de que dispon para dar cumprimento as obrigas derivadas da concesion
da axuda.

Nesta convocatoria a Conselleria de Cultura, Educacion e Ordenacion Universitaria em-
pregara a totalidade dos créditos orzamentarios de que dispdn para o financiamento destas
actuaciéns, de tal xeito que a participacién neste proceso de concorrencia sen prelacion
entre as solicitudes é o Unico mecanismo de que se podera servir a Conselleria dentro dos
seus limites orzamentarios para dar cumprimento a colaboracién prevista na lei, e polo
tanto, todos aqueles que desexen obter a colaboracion da Conselleria deben concorrer
ao proceso mediante a presentacion das solicitudes de conformidade co sinalado no texto
desta orde.

Hoxe en dia un gran numero destas intervencions arqueoldxicas desenvélvense no am-
bito urbano, nos conxuntos histéricos da Comunidade Autbnoma declarados ben de intere-
se cultural, onde a declaracién afecta tanto o solo coma o subsolo, polo interese histérico
€ arqueoldxico destas areas, e onde gran parte da evolucion historica deses asentamentos
se atopa nese subsolo susceptible de ser estudado con método arqueoldxico e, no medio
rural, no contorno dos bens inventariados.

A execucion dun proxecto arqueoléxico, pola singularidade dos bens sobre os cales se
actua, require, de acordo co disposto nos artigos 96 e 97 da citada Lei 5/2016, e no Decre-
to 199/1997, do 10 de xullo, polo que se regula a actividade arqueoldxica na Comunidade
Autonoma de Galicia, a presentacion e a autorizacion previa dun proxecto arqueoldxico,
asi como a entrega dunha memoria, con posterioridade a rematar a actividade, na cal se
reflictan o desenvolvemento e os resultados destes traballos arqueoléxicos.

Conscientes de que a elaboracion das memorias cos resultados destes traballos ar-
queoloxicos, que unha vez presentadas quedan a disposicion do publico en xeral co fin de

facilitar outros estudos e investigacions, repercute de xeito directo sobre a execucion dos
proxectos promovidos polos particulares e de que a Conselleria de Cultura, Educacion e
Ordenacion Universitaria debe fomentar o estudo e a difusién deste patrimonio arqueol6-
xico, enténdese que a colaboracidn cos promotores particulares debe ter en conta que se
cumpran todas as obrigas da autorizacidon arqueoldxica concedida, como € a entrega da
memoria cos resultados da actuacion e o depdsito dos materiais arqueoléxicos.

A vista do exposto, e para os efectos de cumprir co establecido no artigo 97 da Lei 5/2016,
do patrimonio cultural de Galicia, en uso das facultades que tefio atribuidas, en virtude do
artigo 34 da Lei 1/1983, do 22 de febreiro, reguladora da Xunta e da sua Presidencia,

DISPONO:
Artigo 1. Obxecto

1. O obxecto desta orde é establecer as bases reguladoras e convocar a concesién de
axudas, polo procedemento abreviado de concorrencia non competitiva, aos promotores
particulares de calquera tipo de obras que afecten un monumento, conxunto histérico, zona
arqueoldxica ou xacementos catalogados ou inventariados, nos casos en que a Conselle-
ria de Cultura, Educacién e Ordenacién Universitaria ou a figura de planeamento vixente
determine a necesidade de realizar intervenciéns arqueolodxicas, en concepto de colabora-
cion no financiamento do custo da execucién do proxecto arqueoléxico realizado de acordo
cos requisitos establecidos nos artigos 96 e 97 da Lei 5/2016, do 4 de maio, do patrimonio
cultural de Galicia.

Ao abeiro do artigo 19.2 da Lei de subvencions de Galicia, non sera necesario realizar
a comparacion e prelacién das solicitudes presentadas nun unico procedemento ata o
esgotamento do crédito orzamentario coas garantias previstas no artigo 31.4 da citada lei.

2. Para os efectos da presente orde, considéranse custos de execucion do proxecto ar-
queoldxico os custos financiados polo promotor que figuren nos orzamentos dos proxectos
arqueoloxicos autorizados polo titular da Direccion Xeral de Patrimonio Cultural.

Os tributos son gasto subvencionable cando o beneficiario da subvencion os aboe efec-
tivamente. En ningun caso se consideran gastos subvencionables os impostos indirectos
cando sexan susceptibles de recuperacion ou compensacion nin os impostos persoais
sobre a renda.

Artigo 2. Actuaciéns subvencionables e excluidas

1. Quedan comprendidas no ambito da presente orde as intervencions arqueoldxicas
enunciadas no artigo 95 da citada Lei 5/2016, debidamente autorizadas pola Direccion
Xeral de Patrimonio Cultural.

2. Quedan excluidas:

a) As actividades arqueoloxicas promovidas por particulares, derivadas das medidas
protectoras, correctoras e compensatorias establecidas nos plans, programas e proxectos
con incidencia sobre o territorio, asi como as incluidas nos procedementos de avaliacion
ambiental, establecidas en virtude do disposto no artigo 34 da Lei 5/2016, do 4 de maio, do
patrimonio cultural de Galicia.

b) As actuaciéns que, na data de publicaciéon desta orde, xa foron obxecto de indem-
nizacién pola Conselleria de Cultura, Educacion e Ordenacion Universitaria por sentenza
xudicial, ou subvencionadas en anteriores convocatorias pola presentacion e a entrega
das correspondentes memorias técnicas e da acta de depédsito dos materiais, asi como as
executadas en bens inmobles da Igrexa catdlica.

c¢) As intervencions arqueoldxicas respecto daquelas obras obxecto de sancion en ma-
teria do patrimonio cultural, ou que deriven da tramitacion ou resolucion dun procedemento

sancionador.

d) E, en todo caso, se o promotor da obra € unha Administracion publica ou concesiona-
rio ou se os bens inmobles obxecto da actuacién son publicos.

Artigo 3. Financiamento e contia global das axudas

1. A contia global destinada as axudas reguladas nesta orde ascende a cincuenta mil
euros (50.000,00) e imputarase aos orzamentos xerais da Comunidade Autbnoma de Gali-
cia para o ano 2017 coa seguinte distribucion por aplicacions orzamentarias:

10.21.433A.770.0: 25.000,00 €.

10.21.433A.781.2: 25.000,00 €.

2. Esta contia podera ser ampliada nos termos previstos no artigo 31.2 da Lei de sub-
venciéns de Galicia, sen que isto dea lugar & apertura dun novo prazo de presentacion de
solicitudes, salvo indicacion expresa en contrario na orde que se publique para o efecto.

Artigo 4. Normativa aplicable

A tramitacion de solicitudes e a concesién destas axudas axustarase ao disposto na pre-
sente orde; na Lei 9/2007, do 13 de xufio, de subvenciéons de Galicia; no Decreto 11/2009,
do 8 de xaneiro, polo que se aproba o Regulamento da Lei de subvenciéons de Galicia; na
Lei 38/2003, do 17 de novembro, xeral de subvencions; nos preceptos basicos do Real
decreto 887/2006, do 21 de xullo, polo que se aproba o Regulamento da Lei xeral de sub-
vencions; na Lei de orzamentos xerais da Comunidade Autdbnoma e demais normativa de
aplicacion.

Artigo 5. Beneficiarios

Poderan ser beneficiarios destas axudas os empresarios (persoas fisicas ou xuridicas)
e as persoas fisicas e xuridicas sen animo de lucro que promovesen as intervencions
arqueoloxicas comprendidas no ambito desta orde, desenvolvidas en bens inmobles de
titularidade privada, sempre que non se atopen en ningin dos supostos dos numeros 2 e
3 do artigo 10 da Lei de subvencions de Galicia, e que cumpran os seguintes requisitos:

a) Que as actuacions arqueoldxicas estean autorizadas e fosen realizadas desde o
ano 2014 en diante e estean finalizadas na data de publicacion da presente orde.

b) Que as actuacions se desenvolvesen conforme os proxectos arqueoloxicos presenta-
dos e se cumprisen as obrigas de responsabilidade da direccién de acordo co establecido
no Decreto 199/1997, que regula a actividade arqueoldxica na Comunidade Auténoma de
Galicia.

¢) Que se acrediten a presentacion e a entrega dos correspondentes informes valora-
tivos ou das memorias técnicas e da acta de depdsito dos materiais de acordo co citado
Decreto 199/1997.

Artigo 6. Axudas

1. As axudas consistiran nunha subvencién que se percibira por unha soa vez por bene-
ficiario e obra, polas seguintes contias:

— Ata o0 50 % dos custos da execucién do proxecto arqueoldxico autorizado pola Di-
reccion Xeral de Patrimonio Cultural, e co limite de 20.000,00 € por proxecto, no caso de
que se acrediten a presentacion e a entrega das correspondentes memorias técnicas e da
acta de deposito dos materiais. Esta porcentaxe sera do 30 %, co limite de 12.000,00 €, no
caso de que a actuacion realizada xa fose subvencionada en anteriores convocatorias, co
20 % dos custos por ter entregado o informe valorativo a que se refire o paragrafo seguinte.

— Ata 0 20 % dos custos da execucion do proxecto arqueoldxico autorizado, e co limite
de 8.000,00 €, no caso da presentacion e a entrega tan sé dos correspondentes informes
valorativos.

2. O importe das subvencions percibidas para cada intervencién arqueoldxica non po-
dera ser, en ningun caso, de tal contia que, illadamente ou en concorrencia con outras
subvencions ou axudas doutras administraciéns publicas ou doutros entes publicos ou
privados, supere o custo da actividade subvencionada.

Artigo 7. Forma e lugar de presentacion das solicitudes

As solicitudes presentaranse preferiblemente por via electronica a través do formulario
normalizado dispofible na sede electronica da Xunta de Galicia https://sede.xunta.gal.

A presentacion electronica sera obrigatoria para as persoas xuridicas, as entidades sen
personalidade xuridica e para as persoas que representen unha persoa interesada obriga-
da & presentacion electronica.

Se algunha das persoas interesadas obrigadas a presentacién electrénica presenta a
sUa solicitude presencialmente, requirirase para que a emende a través da sUa presenta-
cion electrénica. Para estes efectos, considerarase como data de presentacion da solicitu-
de aquela en que fose realizada a emenda.

Para a presentacién das solicitudes poderase empregar calquera dos mecanismos de
identificacion e sinatura admitidos pola sede electrénica da Xunta de Galicia, incluido o
sistema de usuarios e clave Chave365 (https://sede.xunta.gal/chave365).

Aquelas persoas non obrigadas & presentacion electronica, opcionalmente, poderan
presentar as solicitudes presencialmente en calquera dos lugares e rexistros establecidos
na normativa reguladora do procedemento administrativo comun, utilizando o formulario
normalizado dispofible na sede electronica da Xunta de Galicia.

Artigo 8. Prazo

O prazo de presentacion de solicitudes sera dun mes, contado a partir do dia seguinte
ao da publicacién no DOG do extracto da presente convocatoria. Entenderase como ultimo
dia do prazo o correspondente ao mesmo ordinal do dia da publicacion. Se o ultimo dia do
prazo for inhabil, entenderase prorrogado ao primeiro dia habil seguinte e, se no mes de
vencemento non hai dia equivalente ao inicial do computo, entenderase que o prazo expira
0 ultimo dia do mes.

Artigo 9. Documentacién complementaria necesaria para a tramitacién do procede-
mento

1. As solicitudes presentaranse no modelo normalizado que figura no anexo | da presen-
te orde, xunto coa documentacion que se relaciona a continuacioén:

— No caso de que actue por medio de representante, deberase acreditar a representa-
cion por un medio valido en dereito.

— No caso de que o solicitante sexa persoa xuridica, documentos acreditativos da sua
personalidade mediante fotocopia dos estatutos rexistrados e escrituras de constitucion
inscritos no Rexistro Mercantil ou o que corresponda.

— Copia compulsada das facturas, ou documentos equivalentes, dos custos pagados
pola execucién do proxecto arqueoldxico, que figuren no orzamento do proxecto arqueolo-
xico autorizado pola Direccién Xeral de Patrimonio Cultural.

— Copia compulsada dos xustificantes de ter pagado as facturas. O pagamento das fac-
turas debera ter sido efectuado por medios bancarios, mediante cheque ou transferencia
bancaria, e acreditarase mediante extractos ou certificaciéns bancarias.

— Cando o importe das facturas sexa inferior a 1.000,00 €, poderase acreditar mediante
recibo do provedor no cal figure identificado este co seu nome, nimero de documento na-
cional de identidade e importe e data de pagamento.

— Os informes valorativos ou as memorias técnicas e a acta de depdsito de materiais
establecidas no Decreto 199/1997, que regula a actividade arqueoldxica na Comunidade
Auténoma de Galicia, de non ter sido presentadas con anterioridade.

2. No caso de que nun mesmo inmoble e por parte do mesmo promotor se realizasen
varias actuacions arqueoloxicas autorizadas, estas presentaranse nunha unica solicitude

e especificaranse na instancia, a que se xuntara a documentaciéon acreditativa dos custos
orixinados por cada unha delas de xeito inequivoco.

3. A presentacién de solicitudes polo/a interesado/a implicara a aceptacion integra do
establecido nas bases reguladoras fixadas na orde da convocatoria, asi como dos requisi-
tos e as obrigas que nelas se fixan.

4. Non sera necesario achegar os documentos que xa fosen presentados anteriormen-
te. Para estes efectos, a persoa interesada debera indicar en que momento e ante que
organo administrativo presentou os citados documentos. Presumirase que esta consulta é
autorizada polas persoas interesadas salvo que conste no procedemento a sua oposicion
expresa.

Nos supostos de imposibilidade material de obter o documento, o érgano competente
podera requirirlle & persoa interesada a sua presentacion con anterioridade a formulacion
da proposta de resolucion.

5. A documentacién complementaria presentarase preferiblemente por via electronica.
As persoas interesadas responsabilizaranse da veracidade dos documentos que presen-
ten. Excepcionalmente, cando a relevancia do documento no procedemento o exixa ou
existan dubidas derivadas da calidade da copia, a Administracion podera requirir de ma-
neira motivada a exhibicion do documento orixinal para o cotexo da copia electrénica pre-
sentada.

A presentacién electrénica sera obrigatoria para os suxeitos obrigados a presentacién
electrénica da solicitude. Se algunha das persoas interesadas presenta a documentacion
complementaria presencialmente, requirirase para que a emende a través da sua presen-
tacion electronica. Para estes efectos, considerarase como data de presentacion aquela en
que fose realizada a emenda.

Aquelas persoas non obrigadas & presentacion electronica, opcionalmente, poderan
presentar a documentacion complementaria presencialmente en calquera dos lugares e
rexistros establecidos na normativa reguladora do procedemento administrativo comun.

6. Sempre que se realice a presentacion de documentos separadamente da solicitude,

deberanse indicar o cédigo e o érgano responsable do procedemento, o nimero de rexistro
de entrada da solicitude e o niumero de expediente se se dispdn del.

7. No caso de que algun dos documentos que se van presentar de forma electronica
supere os tamafos maximos establecidos ou tefia un formato non admitido pola sede elec-
tronica da Xunta de Galicia, permitirase a presentacién deste de forma presencial dentro
dos prazos previstos e na forma indicada no paragrafo anterior. A informacion actualizada
sobre o tamafio maximo e os formatos admitidos pddese consultar na sede electronica da
Xunta de Galicia.

Artigo 10. Comprobacion de datos

1. Para a tramitacion deste procedemento consultaranse automaticamente os datos in-
cluidos nos seguintes documentos elaborados polas administracions publicas:

— DNI ou NIE da persoa solicitante para o caso de persoas fisicas.
— NIF ou equivalente para o caso de persoas xuridicas.

— Certificado das epigrafes do imposto de actividades econdmicas en que figure de alta
a persoa solicitante.

— A presentacion da solicitude de concesién de subvencién pola persoa interesada ou
representante comportara a autorizacion ao érgano xestor para solicitar as certificacions
que deban emitir a Axencia Estatal da Administracion Tributaria, a Tesouraria Xeral da
Seguridade Social e a conselleria competente en materia de facenda da Xunta de Galicia,
segundo o establecido no artigo 20.3 da Lei 9/2007, do 13 de xufo, de subvenciéns de
Galicia.

2. No caso de que as persoas interesadas se opofian a esta consulta, deberan indicalo
no cadro habilitado no modelo de solicitude e achegar os documentos correspondentes.

3. Excepcionalmente, no caso de que algunha circunstancia imposibilite a obtencién dos
citados datos, poderaselles solicitar as persoas interesadas que presenten os documentos
correspondentes.

Artigo 11.  Tramites administrativos posteriores & presentacion de solicitudes

A sede electronica da Xunta de Galicia ten a disposicién das persoas interesadas unha
serie de modelos normalizados para facilitar a realizacién de tramites administrativos des-
pois da presentacion das solicitudes de inicio. Estes modelos presentaranse por medios
electrénicos accedendo a carpeta do cidadan da persoa interesada disponible na sede

electronica da Xunta de Galicia. Cando as persoas interesadas non resulten obrigadas a
presentacion electronica das solicitudes, tamén poderan presentalos presencialmente en
calquera dos lugares e rexistros establecidos na normativa reguladora do procedemento
administrativo comun.

Artigo 12. Tramitacion, resolucion e recursos

1. A Direccion Xeral de Patrimonio Cultural, como érgano instrutor da Conselleria de
Cultura, Educacion e Ordenacién Universitaria, examinara as solicitudes presentadas e
a documentacién achegada. No suposto de que as solicitudes non cumpran os requisitos
sinalados na convocatoria ou a documentacién contefia erros ou sexa insuficiente, a unida-
de administrativa encargada da tramitacién dos expedientes requirira os interesados para
que, no prazo de dez dias, acheguen os documentos preceptivos que emenden 0s erros
detectados, coa indicacién de que, se asi non o fan, se teran por desistidos da sua peticion,
de conformidade co previsto no artigo 68 da Lei 39/2015, do 1 de outubro, do procedemen-
to administrativo comun das administracions publicas.

2. A tramitacion e a resolucion das solicitudes presentadas efectuarase por rigorosa
orde de entrada das solicitudes do xeito previsto no artigo 7. Logo de rematar o prazo de
presentacion de solicitudes, a Direccion Xeral de Patrimonio Cultural elaborara unha listaxe
de todas as solicitudes presentadas e asignaralles un numero correlativo, segundo a data
e a hora da presentacion da solicitude.

3. Logo de revisar e ordenar a documentacion e completala, se é o caso, a Direccion
Xeral de Patrimonio Cultural elaborara a proposta de concesién ou a denegacion das axu-
das, que sera elevada ao titular da Conselleria de Cultura, Educacién e Ordenacién Uni-
versitaria, quen resolvera sobre a concesion ou a denegacion das axudas no prazo maximo
de cinco meses desde que a solicitude tivo entrada no rexistro do érgano administrativo
competente para resolver.

No suposto de que o niumero de solicitudes presentadas que cumpran coas condicions
administrativas e técnicas establecidas nesta orde para adquirir a condicién de beneficiario
supofa o esgotamento da contia maxima fixada, a Conselleria de Cultura, Educacion e
Ordenacion Universitaria acordara a inadmision de posteriores solicitudes e publicarao no
DOG e na paxina web.

4. A Conselleria de Cultura, Educacién e Ordenacién Universitaria resolvera o procede-
mento de concesioén no prazo de quince (15) dias desde a data da proposta de resolucion.

O procedemento e o contido da resolucidon axustaranse ao artigo 34 do Decreto 11/2009,
do 8 de xaneiro.

A resolucién de concesion ou de denegacidén da axuda notificaraselles aos/as intere-
sados/as e tera que ser motivada. No Diario Oficial de Galicia publicarase un extracto da
resolucion de concesion que debera conter indicacion da norma reguladora, dos benefi-
ciarios, do crédito orzamentario, da cantidade concedida e da finalidade da axuda. Desta
mesma informacioén darase conta na paxina web da Conselleria de Cultura, Educacion e
Ordenacion Universitaria e nos rexistros publicos de subvencions.

5. As notificacions de resoluciéns e actos administrativos practicaranse preferentemente
por medios electrénicos e, en todo caso, cando as persoas interesadas resulten obrigadas
a recibilas por esta via. As persoas interesadas que non estean obrigadas a recibir notifica-
cions electronicas poderan decidir e comunicar en calquera momento que as notificacions
sucesivas se practiquen ou deixen de practicar por medios electrénicos.

As notificacidns electrénicas realizaranse mediante o Sistema de notificacion electré-
nica de Galicia-Notifica.gal dispoiible a través da sede electrénica da Xunta de Galicia
(https://sede.xunta.gal). Este sistema remitira as persoas interesadas avisos da posta a
disposiciéon das notificacions ao dispositivo electrénico e/ou ao enderezo de correo electré-
nico que consten na solicitude. Estes avisos non teran, en ningun caso, efectos de notifica-
cion practicada e a sua falta non impedira que a notificacion sexa considerada plenamente
valida.

A persoa interesada debera manifestar a modalidade escollida para a notificacién (elec-
tronica ou en papel). No caso de persoas interesadas obrigadas a recibir notificacions sé
por medios electrénicos, deberan optar en todo caso pola notificacion por medios electro-
nicos, sen que sexa valida nin produza efectos no procedemento unha opcién diferente.

As notificacidns por medios electrénicos entenderanse practicadas no momento en que
se produza o acceso ao seu contido. Cando a notificacion por medios electronicos sexa de
caracter obrigatorio, ou fose expresamente elixida polo interesado, entenderase rexeitada
cando transcorresen dez dias naturais desde a posta a disposicion da notificacion sen que
se acceda ao seu contido.

Se o envio da notificacidn electrénica non for posible por problemas técnicos, a Admi-
nistracion xeral e do sector publico autonémico de Galicia practicara a notificacion polos
medios previstos na normativa reguladora do procedemento administrativo comun.

6. A resolucion de concesién ou de denegacion da axuda pon fin & via administrativa e
contra ela poderase interpoiier, potestativamente, recurso de reposicion, perante o érgano
que ditou o acto, no prazo dun mes contado desde o dia seguinte ao da sua notificacién ou
directamente recurso contencioso-administrativo, perante o Tribunal Superior de Xustiza
de Galicia, no prazo de dous meses contados de igual modo.

7. De non notificarse resolucién no prazo indicado no numero 3 anterior, entenderase
desestimada a solicitude correspondente e poderase interpofier o recurso de reposicion,
ante o conselleiro de Cultura, Educacion e Ordenacion Universitaria, en calquera momento
desde o dia seguinte a aquel en que se entenda denegada a axuda.

Artigo 13. Aceptacion das axudas

Logo de que o 6rgano competente notifique a resolucion definitiva, os/as interesados/as
propostos/as como beneficiarios/as disporan dun prazo de dez dias para a sua aceptacion.
Transcorrido este sen que se produza a manifestacion expresa, entenderase tacitamente
aceptada.

Artigo 14. Obrigas dos beneficiarios

1. Ademais das obrigas xerais establecidas no artigo 11 da Lei de subvencions de Gali-
cia, para a percepcién das axudas publicas os beneficiarios estan obrigados a facilitar toda
a informacion que lles requiran a Intervencion Xeral da Comunidade Auténoma de Galicia,
o Tribunal de Contas e o Consello de Contas, no exercicio das suas funcidons de fiscaliza-
cion e control do destino das axudas.

2. O incumprimento de calquera das obrigas mencionadas sera causa de revogacién da
subvencidn ou de reintegro, se é o caso, dos importes percibidos e dos xuros de demora
correspondentes.

3. Os beneficiarios deberan dar cumprimento as obrigas de publicidade que se estable-
cen no artigo 18 da Lei 38/2003, do 17 de novembro, xeral de subvencions, modificado polo
artigo 30 da Lei estatal 15/2014, do 16 de setembro, de racionalizacion do sector publico e
outras medidas de reforma administrativa.

Artigo 15. Pagamento

Unha vez concedida e aceptada a axuda, a cantidade adxudicada librarase de acordo
co establecido na normativa orzamentaria que sexa aplicable.

Con caracter previo ao pagamento, o beneficiario da axuda debera presentar unha decla-
racion complementaria actualizada do conxunto de axudas solicitadas, tanto aprobadas ou
concedidas como pendentes de resolucion, para o mesmo proxecto, das distintas adminis-
traciéns publicas ou das entidades vinculadas ou dependentes (anexo Il). O prazo maximo
para a presentacion desta declaracion remata o 31 de outubro de 2017.

Transcorrido este prazo sen que o beneficiario da axuda presentase a documentacién
xustificativa, a Direccién Xeral de Patrimonio Cultural requirirao para que, no prazo impro-
rrogable de dez dias, a presente. A falta de presentacion da xustificacion no prazo esta-
blecido comportara a perda do dereito ao cobramento total ou parcial da subvencion, nos
termos previstos no artigo 45 do Decreto 11/2009, do 8 de xaneiro.

Artigo 16. Modificacion da resolucion

Toda alteracion das condicions tidas en conta para a concesion da axuda e, en todo
caso, a obtencién concorrente de subvencions ou axudas outorgadas por outras adminis-
tracions ou entes publicos ou privados podera dar lugar a modificacién da resolucién de
concesion e, se € o caso, a sua revogacion.

Artigo 17. Reintegro

Procedera o reintegro total ou parcial da axuda percibida e a exixencia dos xuros de
demora nos casos e termos previstos no artigo 33 da Lei de subvencions de Galicia.

Artigo 18 . Transparencia e bo goberno

1. De conformidade co artigo 17 da Lei 1/2016, do 18 de xaneiro, de transparencia e bo
goberno, e co artigo 15 da Lei 9/2007, do 13 de xufo, de subvenciéns de Galicia, a conse-
lleria responsable da iniciativa publicara na sua paxina web oficial a relacién das persoas
beneficiarias e o importe das axudas concedidas. Incluird, igualmente, as referidas axudas
e as sanciéns que, como consecuencia delas, puideren impoferse nos correspondentes
rexistros publicos, polo que a presentacion da solicitude leva implicita a autorizacion para o
tratamento necesario dos datos das persoas beneficiarias e a referida publicidade.

2. Por outra parte, de conformidade co previsto nos artigos 17.3.b) e 20.8.a) da
Lei 38/2003, do 17 de novembro, xeral de subvencions, transmitiranse a Base de datos

nacional de subvencions a informacion requirida por esta, o texto da convocatoria para a
sua publicacién na citada base e o seu extracto no Diario Oficial de Galicia.

Artigo 19. Datos de caréacter persoal

De conformidade coa Lei organica 15/1999, do 13 decembro, de protecciéon de datos
de caracter persoal, os datos persoais recollidos na tramitacién desta disposicién, cuxo
tratamento e publicacion autoricen as persoas interesadas mediante a presentacion das
solicitudes, seran incluidos nun ficheiro denominado Relaciéns administrativas coa cidada-
nia e entidades co obxecto de xestionar o presente procedemento, asi como para informar
as persoas interesadas sobre a sua tramitacién. O 6rgano responsable deste ficheiro é a
Secretaria Xeral Técnica da Conselleria de Cultura, Educacion e Ordenacién Universitaria.
Os dereitos de acceso, rectificacion, cancelacién e oposicién poderanse exercer, ante a
Secretaria Xeral Técnica da Conselleria de Cultura, Educacion e Ordenacion Universitaria,
mediante o envio dunha comunicacion ao seguinte enderezo: Complexo Administrativo
San Caetano, s/n, 15781 Santiago de Compostela, ou a través dun correo electrénico
a sxt.cultura.educacion@xunta.gal.

Disposicion adicional primeira

Sen prexuizo das facultades inspectoras que tefan atribuidas outros érganos da Admi-
nistracion estatal e autondémica, a Direccidén Xeral de Patrimonio Cultural podera realizar as
comprobacions e as verificacidns que considere precisas para a constatacion do cumpri-
mento do disposto nesta orde e demais normas vixentes que resulten de aplicacion.

Disposicion adicional segunda

A Direccién Xeral de Patrimonio Cultural podera requirir en todo momento a documen-
tacion orixinal que considere necesaria para acreditar mellor o exacto cumprimento das
condicions exixidas nesta orde.

Disposicion adicional terceira

Aos beneficiarios das axudas reguladas nesta orde seralles de aplicacién o réxime de
infraccions e sancions previsto no titulo IV da Lei de subvenciéns de Galicia.

¥

Disposicion derradeira primeira

Facultase o titular da Direccién Xeral de Patrimonio Cultural para ditar as resoluciéns
que sexan necesarias para o adecuado desenvolvemento e cumprimento desta convoca-
toria.

Disposicion derradeira segunda

Esta orde entrara en vigor o dia seguinte ao da sua publicaciéon no Diario Oficial de
Galicia.

Santiago de Compostela, 14 de marzo de 2017

Roman Rodriguez Gonzalez
Conselleiro de Cultura, Educacion e Ordenacion Universitaria

XUNTHA DE GALICIA ANEXO |

CONSELLERIA DE CULTURA, EDUCACION
E ORDENACION UNIVERSITARIA

PROCEDEMENTO CODIGO DO PROCEDEMENTO DOCUMENTO

AXUDAS PARA INTERVENCIONS ARQUEOLOXICAS EN CONXUNTOS HISTORICOS, CT104B

ZONAS ARQUEOLOXICAS OU XACEMENTOS CATALOGADOS OU INVENTARIADOS SOLICITUDE

DATOS DA PERSOA SOLICITANTE

NOME/RAZON SOCIAL ‘ PRIMEIRO APELIDO ‘ SEGUNDO APELIDO ‘ NIF ‘
TIPO DE ViA NOME DA ViA ‘ ‘NL'JMERO‘ ‘BLOQUE‘ ‘ANDAR ‘ ‘PORTA ‘
PARROQUIA ‘ ‘LUGAR ‘
‘CP ‘ ‘PROVINCIA ‘ ‘CONCELLO ‘ ‘LOCALIDADE ‘
TELEFONO FAX TELEFONO MOBIL CORREO ELECTRONICO

E NA SUA REPRESENTACION (debera acreditarse a representacion fidedigna por calquera medio valido en dereito)
NOME PRIMEIRO APELIDO SEGUNDO APELIDO NIF

DATOS PARA OS EFECTOS DE NOTIFICACION
Notifiquese a: (O Persoa solicitante (O Persoa representante

Enviaranse avisos da posta a disposicion da notificacion ao correo electrénico e/ou teléfono mobil facilitados a seguir:
TELEFONO MOBIL CORREO ELECTRONICO

ELECCION DO MEDIO DE NOTIFICACION PREFERENTE (podera ser cambiado en calquera momento da tramitacion do procedemento)

OElectrc’)nica a través do Sistema de notificacion electronica de Galicia Notific@, https://notifica.xunta.gal. S se poderd acceder &
notificacion co certificado electronico asociado ao NIF da persoa indicada.

(O Postal (ctbrase o enderezo postal s6 se é distinto do indicado anteriormente)

As notificacions que se practiquen en papel estaran tamén a disposicion da persoa indicada anteriormente no Sistema de notificacion
electronica de Galicia Notific@, para que poida acceder ao seu contido de forma voluntaria.

TIPO DE ViA ‘ ‘NOME DA ViA ‘ ‘NUMERO‘ ‘BLOQUE‘ ‘ANDAR ‘ ‘PORTA ‘
‘F'ARROQUIA ‘ ‘LUGAR ‘
cpP PROVINCIA CONCELLO LOCALIDADE

DATOS BANCARIOS
Declaro, baixo a mina responsabilidade, que son certos os datos consignados relativos & conta bancaria indicada.
TITULAR DA CONTA NUMERO DA CONTA BANCARIA (24 DIXITOS)
Jle [ I I I I J[ ]

Este formulario tamén pode presentarse electronicamente na
@ sEDE ELECTRONICA L e Sures e Gacis e vadenxumeacg

24 XUNTA DE GALICIA ANEXO |

() . - i i0
) ¢4| CONSELLERIA DE CULTURA, EDUCACION (continuacion)
E ORDENACION UNIVERSITARIA

DATOS DAS INTERVENCIONS SUBVENCIONABLES

INMOBLE/OBRA

|
‘TIPO DE ViA ‘ ‘NOME DA ViA ‘ ‘NUMERO‘ ‘BLOQUE‘ ‘ANDAR ‘ ‘PORTA ‘
cp PROVINCIA CONCELLO LOCALIDADE

PROXECTO AUTORIZADO CODIGO DATA AUTORIZACION ORZAMENTO

A PERSONA SOLICITANTE OU REPRESENTANTE DECLARA

1. Que en relacién con outras axudas concedidas ou solicitadas:
(O Non solicitou nin se lle concedeu ningunha outra axuda para este mesmo proxecto ou conceptos para os cales solicita esta subvencion.

O i solicitou e/ou se lle concederon outras axudas para este mesmo proxecto ou conceptos para os cales solicita esta subvencion, que son as
que a seguir se relacionan:

ORGANISMOS IMPORTE (€)

Asi mesmo, comprométese a comunicar inmediatamente cantas axudas solicite e/ou obtefa en réxime de minimis doutras administracions
publicas ou doutros entes publicos, nacionais ou internacionais, a partir da data desta declaracion.

DOCUMENTACION QUE SE PRESENTA

|| Documentacion acreditativa da representacion do solicitante.

[ |Memoria da intervencion arqueoloxica.

| |Informe valorativo da intervencion arqueoloxica.

| |Acta de deposito dos materiais arqueoloxicos.

| |Copia das facturas ou documentos equivalentes, dos custos de execucion de acordo co orzamento do proxecto arqueoloxico autorizado e
copia dos xustificantes de pagamento.

PRESENTADO COD. PROC. ANO

| |Documentacion acreditativa da personalidade xuridica. ]

COMPROBACION DE DATOS

DENEGO E
PRESENTO O
DOCUMENTO

Os documentos relacionados seran obxecto de consulta electronica automatizada. No caso de que as persoas
interesadas se opofian a esta consulta, deberan indicalo no cadro correspondente e achegar os ditos documentos.

DNI ou NIE da persoa solicitante.

NIF ou equivalente para o caso das persoas xuridicas.

Certificado das epigrafes do imposto de actividades econdmicas.

Estar ao dia nas obrigas tributarias coa Axencia Estatal de Administracion Tributaria.

Estar ao dia no pagamento coa Seguridade Social.

Ogo|o|/gi-

Estar ao dia no pagamento coa Conselleria de Facenda.

28 XUNTA DE GALICIA ANEXO |

(] . i e
4 ¢4 CONSELLERIA DE CULTURA, EDUCACION (continuacion)
E ORDENACION UNIVERSITARIA

En cumprimento do disposto no artigo 5 da Lei organica 15/1999, do 13 de decembro, de proteccion de datos de caracter persoal,
é informado/a de que os datos persoais que facilite neste formulario quedaran rexistrados nun ficheiro de titularidade da Xunta de Galicia co
obxecto de xestionar o presente procedemento. A persoa interesada podera exercer os dereitos de acceso, rectificacion, cancelacion e
oposicion ante a Secretaria Xeral Técnica da Conselleria de Cultura, Educacion e Ordenacion Universitaria, como responsable do ficheiro,
solicitandoo mediante o envio dun correo electrénico a sxt.cultura.educacion@xunta.gal

LEXISLACION APLICABLE

Orde do 14 de marzo de 2017 pola que se establecen as bases reguladoras que rexeran as axudas destinadas a colaboracion no financiamento de
intervencions arqueoloxicas e se procede a stia convocatoria para o ano 2017.

SINATURA DA PERSOA SOLICITANTE OU REPRESENTANTE

Lugar e data

thCIB

. i . X Este formulario tamén pode presentarse electronicamente na
Direccién Xeral de Patrimonio Cultural @ SEDE ELECTRONICA e e Xures e Gais eape: sadeneumeacgo

XUNTA DE GALICIA ANEXO Il

CONSELLERIA DE CULTURA, EDUCACION
E ORDENACION UNIVERSITARIA

DECLARACION DE AXUDAS

CT104B - AXUDAS PARA INTERVENCIONS ARQUEOLOXICAS EN CONXUNTOS HISTORICOS, ZONAS ARQUEOLOXICAS OU
XACEMENTOS CATALOGADOS OU INVENTARIADOS

DATOS DA PERSOA SOLICITANTE
NOME PRIMEIRO APELIDO SEGUNDO APELIDO NIF

E NA SUA REPRESENTACION
NOME PRIMEIRO APELIDO SEGUNDO APELIDO NIF

A PERSONA SOLICITANTE OU REPRESENTANTE DECLARA

1. Que en relacion con outras axudas concedidas ou solicitadas:
(O Non solicitou nin se lle concedeu ningunha outra axuda para este mesmo proxecto ou conceptos para os cales solicita esta subvencion.

(O si solicitou e/ou se lle concederon outras axudas para este mesmo proxecto ou conceptos para os cales solicita esta subvencion, que son as
que a seguir se relacionan:

ORGANISMOS IMPORTE (€)

Asi mesmo, comprométese a comunicar inmediatamente cantas axudas solicite e/ou obteha en réxime de minimis doutras administracions
publicas ou doutros entes publicos, nacionais ou internacionais, a partir da data desta declaracion.

SINATURA DA PERSOA SOLICITANTE OU REPRESENTANTE

Lugar e data

thCIB

Direccion Xeral de Patrimonio Cultural

